
 
Ich schänk Dir en RÄGEBOGE 
 
 
Ich schänk Dir en Rägeboge 
Für Dis nächschte Liebesjahr 
 
 
Mal’s Dir ROT für Dini Läbeschraft 
Für Dini Verbindig mit em Läbe 
Für Din Wille, Dich sälber z’läbe 
Für Dich, mit allem was Du bisch 
 
Mal’s Dir ORANGSCH für Dini Gfühl 
Für Dini Lideschaft und Kreativität 
Für Dis Fühle und Gschpüre 
Für Dini unbrämsti Läbesfroid 
 
Mal’s Dir GĀL für Dis Wesä und 
Dini Verbindigä  mit Mänsche,  
wo Dich sölled wie Sunnestrahle wärme, 
Dir Chraft gä und voll sie mit Liebi  
 
Mal’s Dir GRÜEN für Dis Herz und Dini Liebi 
Lass Dir vo dere Liebi Din Wäg zeige 
Lueg, gspühr und fühl mit Dim Herz 
Vertrou em und los uf Dich 
 
Mal’s Dir HELLBLAU für Dini Stimm 
Säg, was Du z’säge häsch und glaub a Dich 
Bis nöd still, nur will’s bequemer isch sondern 
stahn  zu Dir und gang Din eigne Wäg 
 
Mal’s Dir INDIGOBLAU für Dini Visione 
Mach Dis Herz uf für Dini Tröim 
Tröim gross, intensiv, starch, unbrämsed 
Glaub a Dich und mach Dini Tröim wahr 
 
Mal’s Dir zum Schluss no VIOLETT 
und gschpür Dini Verbundeheit 
Verbind Dich mit dere unändliche Chraft 
Und läb Dis ureigne Wesä 
 
Dänk au i schwierige Zyte dra 
D’Farbe vom RÄGEBOGE sind scho i Dir drin 
Und sie maled Dich und Dis Läbe schön  
genau ab dem Momänt, 
wo Du Dich uf sie iilasch 
 
 
                                    Text: Maya Muraro 


